დეპარტამენტის ძირითადი ფუნქციები:
ა) შრომითი მიგრაციის რეგულირების სამართლებრივი ბაზისა და საერთაშორისო პრაქტიკის ანალიზი; 
ბ) შრომითი მიგრაციის სფეროში სახელმწიფო პოლიტიკისა და კანონმდებლობის სრულყოფის წინადადებების შემუშავება; შესაბამისი ნორმატიული აქტების პროექტების მომზადება;
გ) დროებითი შრომითი მიგრაციის სფეროში პოტენციური პარტნიორი ქვეყნების ადგილობრივ შრომის ბაზარზე უცხოურ სამუშაო ძალაზე მოთხოვნის შესახებ ინფორმაციის მოძიება და ანალიზი;
დ) საქართველოს მოქალაქეების საზღვარგარეთ დროებითი კანონიერი დასაქმების შესაძლებლობებისა და ამ სფეროში სახელმწიფოთაშორისი თანამშრომლობის განვითარების შესახებ წინადადებების მომზადება;
ე) დროებითი შრომითი მიგრაციის სფეროში სახელმწიფოთაშორისი თანამშრომლობის შეთანხმებებისა და ხელშეკრულებების პროექტების მომზადება/მომზადებაში მონაწილეობა; დადებულ საერთაშორისო შეთანხმებებსა და ხელშეკრულებებში ცვლილებებისა და დამატებების პროექტების მომზადება/მომზადებაში მონაწილეობა; დროებითი შრომითი მიგრაციის სფეროში სახელმწიფოთაშორისი შეთანხმებების/ხელშეკრულებების იმლემენტაციის მექანიზმის ჩამოსაყალიბებლად წინადადებების მომზადება;
ვ) პოტენციური შრომითი მიგრანტების ინფორმირებისა და კონსულტირებისათვის საჭირო საინფორმაციო და მეთოდური მასალების მომზადება/განვითარება;
ზ) პოტენციური შრომითი მიგრანტების ინფორმირებისა და კონსულტირების სფეროში  სააგენტოს საქმიანობის კოორდინაცია და მონიტორინგი;
თ) საზღვარგარეთ დასაქმების მსურველი სამუშაოს მაძიებლებისა და შრომითი მიგრანტების აღრიცხვისა და მონაცემთა კომპიუტერული ბაზის სისტემის შესაქმნელად წინადადებების შემუშავება;  ამ სფეროში სააგენტოს  საქმიანობის კოორდინაცია და მონიტორინგი; არსებული საინფორმაციო სისტემის სრულყოფის წინადადებების შემუშავება; სააგენტოს მიერ მოწოდებული ანგარიშის ანალიზი და შეფასება; 
ი) უცხოელი დამსაქმებლის მოთხოვნების შესაბამისად კანდიდატების საბოლოო შერჩევისათვის უწყებათაშორისი კომისიის ფორმირება და საბოლოო შერჩევის პროცესში მონაწილეობა (შესაბამისი საინფორმაციო და მეთოდური მასალების განვითარება; სპეციალური კომისიისა და პროცესში ჩართული სხვა დაინტერესებული ორგანიზაციების/პირების საქმიანობის კოორდინაციისთვის წინადადებების მომზადება; შრომითი მიგრანტების შესარჩევად  უწყებათაშორისი კომისიის  მუშაობაში მონაწილეობა);
კ) უცხოელი დამსაქმებლის მიერ საბოლოოდ შერჩეული კანდიდატებისთვის გამგზავრებისწინა ორიენტაციის ტრენინგების მასალების განვითარება (მიმღები ქვეყნის შესახებ შესაბამისი საინფორმაციო და მეთოდური მასალების მომზადება/განვითარება, ტრენერების მომზადებისა  და ტრენინგების ორგანიზების კოორდინაცია);
ლ) საქართველოს მოქალაქეების საზღვარგარეთ დროებითი კანონიერი დასაქმების ორგანიზების მიზნით პროფილურ სახელმწიფო უწყებებთან, დიპლომატიურ წარმომადგენლობებთან, საერთაშორისო ორგანიზაციებთან, დამსაქმებლებთან და დასაქმების კერძო სააგენტოებთან თანამშრომლობის მიზნით წინადადებების მომზადება, თანამშრომლობის ორგანიზება, ანალიზი და შეფასება;
მ) საქართველოში ფუნქციონირებადი, საზღვარგარეთ დასაქმების ხელშემწყობი კერძო სააგენტოების სახელმწიფო რეესტრის წარმოება,  მათი საქმიანობის შესახებ ანგარიშების მიღება, სისტემატიზაცია და ანალიზი; შესაბამისი წინადადებებისა და რეკომენდაციების მომზადება; 
ნ) სახელმწიფო პროგრამის ფარგლებში საზღვარგარეთ დასაქმებული საქართველოს მოქალაქეების შრომისა და ცხოვრების პირობების მონიტორინგის მიზნით მიმღები ქვეყნის პროფილურ სახელმწიფო უწყებებთან თანამშრომლობა;
ო) საქართველოში შრომითი იმიგრაციის რეგულირების შესახებ წინადადებების მომზადება; 
პ) საქართველოში დასაქმებული იმიგრანტების აღრიცხვისა და მონაცემთა კომპიუტერული ბაზის შექმნა/განვითარების მიზნით წინადადებების შემუშავება, სააგენტოს მიერ მოწოდებული სტატისტიკური ინფორმაციის ანალიზი და შეფასება;
ჟ) შრომითი მიგრაციის რისკების შესახებ ინფორმაციის მოპოვება, ანალიზი და მათი შემცირების წინადადებების შემუშავება;
რ) შრომითი მიგრაციის სფეროში სავალდებულოდ აღიარებული საერთაშორისო კონვენციების, რეკომენდაციების, შეთანხმებების შესრულების მონიტორინგი. სახელმწიფოს მხრიდან აღებულ ვალდებულებათა შესრულების თაობაზე პერიოდული ანგარიშების მომზადება/წარდგენა;
ს) მიგრაციის სფეროში არსებული სტრატეგიებისა და სამოქმედო გეგმებიდან გამომდინარე სახელმწიფო პროგრამის პროექტების მომზადებაში მონაწილეობა.

